
a) IKASTETXEAREN ETA BERE INGURUNEAREN EZAUGARRIAK
ALAITZ Bigarren Hezkuntzako Institutua, Nafarroako Gobernuko Hezkuntza eta Kultura Departamentuaren menpeko ikastetxe publikoa da, 1995. urtean zabaldu eta Barañaingo herrian kokatua dagoena.

D ereduko ikastetxea izanik, euskara da irakasteko erabiltzen den hizkuntza, Gaztelera curriculum-aren beste irakasgai bat delarik. Eguneko erregimenean, bi dira eskaintzen dituen hezkuntza etapak:

· Derrigorrezko Bigarren Hezkuntza (DBH): 12 eta 16 urte bitarteko ikaslegoarentzat

· Batxilergoa, bi modalitatetan:

· Natur eta Osasun Zientziak

· Giza eta Gizarte Zientziak

16 eta 18 urte bitarteko ikasleentzat.


Azken 30 urtetan hiri eta populazio hazkunde handia bizi izan duen herria da Barañain. Horrela, Iruñetik gertu zegoen nekazal giroko herrixka bat izatetik, Nafarroako hirugarren hiri gunerik jendeztatuena bilakatu da. Udalerriak berezko hornidura eta komunitate-zerbitzuak ditu  ( Osasun Etxea, Oinarrizko Gizarte Zerbitzua, Haurtzaindegia, Kultura Etxea, Musika Eskola, herri liburutegia, polikiroldegia, ludoteka, gaztetxea eta bestelako gazteria zerbitzuak,...), hala nola era ezberdineko kirol eta kultura elkarteak; honek guztiak, berezko bizimodu eta gizarte nahiz kultura-jarduerak garatzea ahalbideratzen dio udalerriari. Gureaz gain, herrian bada Bigarren Hezkuntzako beste institutu bat G eta A hizkuntza-ereduak eskaintzen dituena, Haur eta Lehen Hezkuntzako hiru ikastetxe publiko (horietatik bi G eta A ereduetan eta D eredukoa hirugarrena) eta ikastetxe pribatu bat. Horrela bada, ALAITZ izena ere duen Haur eta Lehen Hezkuntzako ikastetxea eta gure institutua, irakaskuntza elebiduna aukeratu duen Barañaingo ikaslegoaz arduratzen dira.

Aipaturiko ikaslegoa, oro har,  kultura eta maila sozioekonomikoari dagokionez biztanleriaren maila ertain baten barruan dagoela esan liteke. Gure ikasleen hezkuntza premia ohikoenak, bada, eskolatze hizkuntza (euskara) gehienentzat bigarren hizkuntza izatetik datoz; hortaz, familia nahiz gizarte eremuetan euskararen erabilera-ezak sorturiko gabeziak dira gehien nabarmentzen diren beharrak.

b) INSTITUTUAREN HELBURUAK

Helburu orokorrak

A. Euskararen ahozko nahiz idatzizko maila egokia eskuratzen lagundu ikaslegoari, ikastetxearen jarduera guztietan bere erabilera bultzatuz. Era berean, Institutuaren ekarpenak eragina izan dezakeen neurrian, Euskararen berreskuratze eta normalizazioa sustatzen duten ekimenetan parte hartuko da.
B. Ikaslegoaren ezagutza, trebetasun eta baloreetan osoko prestakuntza erraztu, bizitzaren eremu ezberdinetan (norbanako, familia, gizarte nahiz lanbide-alorretan) baliagarri izango direnak.
C. Heziketa pertsonalizatua bultzatu, ikasleengan dagoen aniztasuna (garapen, gaitasun, motibazio eta interes maila ezberdinetan) kontuan hartzen duena.

D. Sortzeko gaitasunak eta espiritu kritikoa garatu, irakaskuntza eta ikaskuntza jardueren bitartez norbere buruaren aurkikuntza, behaketa, hausnarketa eta bereizmena bultzatuz. Era berean, entzuteko, elkarrizketa izateko eta ikuspegien trukaketa egiteko gaitasuna sustatuko da, desakordio eta gatazken konponbiderako bitarteko gisa.

E. Sexuen arteko eskubide berdintasuna, edozein eratako bereizkeriaren aurreko gaitzespena eta kultura guztien begirunea modu eraginkorrean gauzatu.

F. Eskola-komunitate kide guztien parte hartzea erraztu, lankidetza eta lan banatuaren bitartez, estamentu bakoitzak duen esparrutik, hezkuntza helburuak lortzeko era bultzatuz.
G. Ikasleak ,Teknología berrietan erabiltzen ohitzea eta beren lan inguruko tresna bat izatera pasatzea. TIC-en erabilera irakaskuntzako metodo arrunta bilakatzea zentroko irakasle guztientzat. 

H. Irakur ulermena indartzea, edozein ikasteren ezinbesteko oinarria, horretan eragina duten hobekuntza planak bultzatuz.

I. Hezkuntza departamentutik bultzatutako sistema ezberdin bitartez kanpoko ebaluazioa jasotzeko pres egotea, gure zentroko emaitzak onak izatera saiatuz.

J. Ingelera hizkuntzaren menperatzera bultzatzea, zentro beratik edo hezkuntza departamentutik sor daitezken prestakuntza planetan parte hartuz, inplikatuta dauden irakasleei behar duten laguntza eta errekurtsoak bermatuz gero.

Balore eta jarreren sistema

A.  Lan eta lankidetza espiritua
B. Ohiko lanetan, banakoetan nahiz taldekakoetan, parte hartzeko eta ahalegintzeko jarrera

C.   Erantzukizun pertsonala
D. Eskola bizitzaren ondorio diren zeregin eta betebeharrak nork bere gain hartu

E. Edozein aukera egitearen ondorioak baloratu eta nor bere erabakietatik datozen ondorioak ere onartu

F. Bereizmenerako  gaitasuna eta espiritu kritiko-konstruktiboa

G. Zentzumen kritikoaz erabili informazio iturri eta eduki ezberdinak

H. Nor bere iritzi eta erabaki hartzeak osatu, informazioa eta aukera nahiz irizpide ezberdinen gaineko hausnarketa oinarritzat harturik

I.   Begirunea pertsonen arteko harremanetan eta bizikidetzan
J. Besteenganako errespetu jarrera giza harreman eta bizikidetzan
K. Elkarrizketarako eta besteen iritziak entzuteko jarrera. Adostasunez akordio eta irtenbideak lortzeko jarrera eta, hala badagokio, gehiengoak hartutako erabakien onarpena

L. Elkartasuna eta lankidetza jarrera laguntza behar duten pertsonekin edo egoeren aurrean

M. Ingurune fisiko eta sozialean agertzen diren ondare eta izakienganako begirunea
N. Ingurugiroa aintzat hartu eta errespetatu, bere zainketa eta mantenuan ohitura nahiz portaera egokiekin lagunduz

O. Ondare materialak baloratu eta errespetatu (hala ohikoak eta egunerokoak nola arte edo kultura arlokoak), beraien erabilera egokia eginez.

c)  INSTITUTUAREN EGITURA

Heziketa zereginetan ardura duten estamentu guztiek osatzen dute eskola-komunitatea: irakaslegoak, ikaslegoak, gurasoek eta irakasle funtziorik ez duten beste langilegoak. Estamentu hauetan ondoko antolaketa-egitura hauek bereiz daitezke:

Gobernu organoak

· Eskola Kontseilua

· Eskola Kontseilua da hezkuntza komunitateko sektore guztiek Institutuaren funtzionamenduan parte hartzeko organoa. Bertan ordezkaritza dute honako estamentuek: irakaslegoa, ikaslegoa, gurasoak, administrazio eta zerbitzuetako langileak eta Udala.

· Beraz, institutuko eskola kontseiluak ondoko kideak izanen ditu: institutuko zuzendaria (kontseiluburua dena), ikasketaburua, klaustroak hautatutako sei irakasle, ikasleen hiru ordezkari, gurasoen hiru ordezkari, administrazio eta zerbitzuetako langileen ordezkari bat eta Barañaingo udaleko zinegotzi bat. Hauez gain, Institutuko Idazkaria Kontseiluaren idazkaria ere izanen da, hizpidea bai baina botorik izanen ez duena.

· Elkarbizitza Batzordea 

· Irakasleen klaustroa

· Klaustroa irakasleek institutuan parte hartzeko duten organoa da eta bertan ari diren irakasle guztiek osatuko dute.
Kide bakarreko Gobernu Organoak

Zuzendaritza taldea

Kide bakarreko gobernu organoek (Zuzendariak, Zuzendariordeak, Idazkariak eta Ikasketaburuak, alegia) osatzen dute institutuko zuzendaritza taldea eta era koordinatuan arituko dira haien eginkizunetan. 

Irakaskuntzako Koordinazio Organoak

Koordinazio Pedagogikorako Batzordea

Zuzendariak, Zuzendariordeak, Ikasketaburuak eta Departamentuburuek osaturiko batzordea da. Irakaskuntzaren plangintza eremuan erabakiak hartu eta institutuan  burutzen diren jarduera ezberdinak koordinatzea da bere eginkizuna. Erabakiok klaustroari helaraziko zaizkio ondoren, bertan onarpena edota atzera botatzea emanen zaielarik.

Departamentu didaktikoak

Departamentu didaktikoak irakasleak institutuko bizitzan  integratzeko aukera ematen duten lantaldeak dira, eta beren eskumenen barruan diren arlo edo materiei dagozkien irakaspenak eta jarduerak antolatu eta garatzeko ardura izanen dute. Irakasleek irakaskuntzaren antolaketan parte hartzeko bide arrunta dira.

Mailako Tutore taldea

Maila bereko ikasle taldeentzat izendaturiko tutore guztiek osatzen dute  talde hau. Tutoretza planaren eta hezkuntza orientabiderako planaren garapenean parte hartzea eta beraietatik etorritako jarduerak koordinatzea da talde honen eginkizuna. Hori dela eta, asteroko bilerak egiten dira institutuko orientatzailearekin.

Taldeko irakasleen lantaldea

Ikastaldeko irakasleen lantaldea ikasle horiei eskolak ematen dizkieten irakasle guztiek osatuko dute, tutorearen koordinaziopean. Ebaluazio saioetako ohiko bilerak izateaz gain, taldeko tutoreak proposaturik, ikasketaburuak deitzen dituenean ere elkartuko da ikastaldeari dagozkion jarduerak adostu eta burutu ahal izateko.

Ikasleen ordezkarien batzarra eta elkarteak

Institutuak Ikasleen Ordezkarien Batzar bat izanen du, honela osatua: talde bakoitzeko ikasleek hautatutako ordezkariak eta ikasleek institutuko Eskola Kontseiluan dituzten ordezkariak. Honez gain, ikasleek elkartzeko eta elkarteak eratzeko eskubidea izango dute, ikasleen betebehar eta eskubideei buruz egun indarra duen araudian jasotako funtzioak garatu ahal izateko.

Ikasleen gurasoen elkarteak

Ikasleen gurasoek elkarteak eratu ahalko dituzte, Bigarren Hezkuntzako Institutuen Erreglamendu Organikoan bildutako funtzio eta ahalmenak izanik. 

Irakasle funtziorik ez duen langileriak

Administrazio eta Zerbitzuetako langileek osatua da kolektibo hau. Eskola Kontseiluan ordezkari bat dute, beraiek eta beraien artean hautatutakoa.

d) BARNE ARAUDIA
HITZAURREA
Barne-arautegi honetan agertzen diren arauak garai honetako pentsamolde batzuen adierazpena besterik ez dira. Onak ala txarrak direnentz denborak esango du. 

Behinbehinekotasun batez onartu behar ditugu, zirkunstantziek hala eskatzen badute aldatzeko prest egon beharko baitugu.

Normalean goitik etorritako aginduak nekez betetzen ditugu, betetzen ditugunean. Guk ezarritakoak, berriz, arinagoak egiten zaizkigu. Horretarako Institutuan bizi garenon arteko adostasuna bilatzen dugu guk geuk egindako arautegi honekin.

I. KAPITULUA

XEDAPEN OROKORRAK

1. artikulua
Elkarrenganako errespetua, Institutuko funtzionamenduaren eta ikaslego, irakaslego, langilego eta gurasoen elkarbizitzaren oinarria da.

2. artikulua
Hezkuntza-komunitateko partaide guztien kontzientzia, askatasuna, sinesmen erlijioso eta moralak, zein beraien duintasuna, integritatea eta barrukotasuna errespetatuko dira.

3. artikulua
Sexu, arraza eta erlijio kontuak direla eta,  edo pertsonalak nahiz sozialak diren beste edozein arrazoirengatik inor ez baztertzea denon betebeharra da.

4. artikulua
Euskara Institutuko hizkuntza ofiziala da.

II. KAPITULUA

ELKARBIZITZA ETA PORTAERA  ARAUAK

1.artikulua: materiala

 Materiala, altzariak eta instalazioak zaintzea denon betebeharra da, kontserbazio eta erabilpen egoera  mantendu behar direlarik.

a) Talde bakoitzak, tutorearekin batera, gelako material eta altzarien inbentarioa  egingo du ikasturte hasieran, haien egoera zein den aipatuz eta aldioro berrikuspenak eginez. Inbentario hau idazkariari pasako zaio.

b) Ikasleek komunetan, geletan, pasabideetan, e.a., gertaturiko matxurak tutoreari jakinaraziko dizkiote. Tutoreak eta gelako ordezkariak erantzukizunak mugatuko dituzte, gurasoei abisatuz. Haien arteko akordiorik ez bada, Eskola Kontseiluak erabakiko du. Errudunek ardura faltagatik edota nahita eginak diren apurketak konpontzeko gastuak ordaindu egin beharko dituzte. Egileak ateratzen ez badira,  gela, pasabide edo areto hori erabiltzen duten ikasle guztiek ordaindu beharko  dute. 

2.artikulua: garbiketa
Ardura handiena jarriko da zentruko leku guztiak (gelak, pasabideak, komunak, patioa,  e.a.) garbiak mantentzearren. Ardura faltagatik zikintzen  direnean, errudunak garbiketaz arduratuko dira. Bitartean, garbitu gabe geratuko da.

3.artikulua: kartelak eta idazkiak
Kartelak eta idazkiak horretarako dauden kortxokietan  jarriko dira, elkarrenganako begirunea mantenduko delarik. 
Jartzen dituztenak kentzeaz ere arduratuko dira. Datarik gabeko kartelak 15 egun pasa ondoren kenduko dira. Data baldin badute, hau pasa eta gero.

4.artikulua: instalazioen erabilera
Gurasoek, ikasleek, irakasleek nahiz irakasle ez direnek zentruko instalazioak erabil ditzakete;  zuzendaritzak, Eskola Kontseiluak ezarritako irizpideen araberako erabilera-ordutegia jarriko duelarik. Gerta litezkeen matxurak eta gastuak erabiltzaileen kontura izango dira. 

5.artikulua:  tabakoa eta alkohola
Institutuan erretzea debekatuta dago.

Alkohola eta estupefazienteen edukitze, kontsumo eta banaketa erabat debekatuta dago. Hau falta oso larritzat jotzen da eta espedientea irekitzeko motiboa izango da. 

6.artikulua: Ikas-materialak ez diren tresnen erabilera

Irakasle, ikasle nahiz ikastaldearen lana edo lan giroa oztopa dezaketen tresnen erabilera debekatua dago.

Edozein erabilera desegoki falta arintzat hartuko da.”

III. KAPITULUA

BERTARATZE, PUNTUALTASUNA ETA ZENTRUAN EGOTEA

1.artikulua
Klase guztietara puntualki azaltzea derrigorrezkoa da zentruko irakasle nahiz ikasle guztientzat.

2.artikulua
Zentroko ateak aurreikusitako orduetan itxiko dira ikasleentzat. Berandu etortzen direnek 10 minutu itxaro behar dute, kanpoan, sartu ahal izateko. Ondoren geletara bidaliko zaie baina ikasle batek hiru atzerapen pilatuz gero falta arina kontsideratuko da. 

3.artikulua
Eskolorduetan ikasleek geletan egon behar dute, nahiz eta irakaslea ez etorri. Kasu honetan zaintza irakaslearekin  geratuko dira. Goizeko azken orduan baldin bada, Zuzendaritzak Batxilergoko ikasleen irteera baimen dezake. 

4.artikulua

Eskolorduetan ikasleak ezin izango dira pasabide, eskailera, sarrera, komun eta abarretan egon. 

5.artikulua
Irakasleak ikasleen ezetortzeen kontrolaz arduratuko dira, hutsegite parteetan apuntatuz eta sinatuz, edo momentuan indarrean dagoen sistemari jarraituz. Tutore bakoitzak ikaslearen ezetortzeen berri emango die gurasoei.

6.artikulua
 Gurasoek justifikatu beharko dituzte ikasleen ezetortzeak, klasera itzuli eta hiru eguneko epean. Horretarako, zentroan bertan prestatutako eredua eskatuko zaio tutoreari.  Epe horretaz kanpoko justifikazioak ez dira kontutan hartuko.

7.artikulua
Ikasle batek klaseorduetan, edozein arrazoi dela medio, Institututik atera behar badu, gurasoen baimena idatzita ekarri beharko du. Ateratze hori ustegabeko arrazoi batengatik bada, Ikasketaburu, tutore edo zaintza irakaslearen baimena izan beharko du.

8.artikulua

Irakasleen ez etortze eta puntualtasun faltak Ikasketa Buruak kontrolatuko ditu, eta beraien berri emango die dagokien erakundeei.

9.artikulua

Irakasleak ez diren langileen ez etortze eta puntualtasun faltak Idazkariak kontrolatuko ditu, eta beraien berri emango die dagokien erakundeei.

10.artikulua

Klaseko ordutegitik at burutzen diren ekintza osagarriak (egonaldiak, aste txuria,...) aurrera eramateko gutxieneko ikasle-kopuru bat ezinbestekoa da. Kopuru hau gelako edo mailako % 80a izango da.

11.artikulua

Lehen aipatutako ekintza osagarrietan gurasoen baimenarekin parte hartzen ez duten ikasleak  beraien gurasoen menpe geratuko dira, Institutuko klaseetara etorri gabe.
12.artikulua:

Ikasle batek ekintza osagarrietan  parte hartzeko eskubidea galduko du ikasturte osorako ondoko kasuetan:

· Edozein  ekintza osagarrietan jarrera txarra izatea (kanporaketa akta beteko zaio ikasleari)

· Ikasturtean zehar 2 kanporaketa akta izatea

· Espediente disziplinarioa izatea.

IV. KAPITULUA
BETEBEHARRAK ETA ESKUBIDEAK

IKASLEEN BETEBEHARRAK

1. artikulua
Ikasleak hezkuntza komunitateko kideen askatasunerako eskubideak eta bestelakoak errespetatzera behartuta daude.

2. artikulua
Ikastea da ikasleen betebehar nagusia. Betebehar hori, besteak beste, ondoko obligazioetan xehatzen da:

a) Ikasgelara joatea eta ikasketa planak garatzeko dauden jardueretan parte hartzea.

b) Ikastetxearen  jardueretarako onetsi den ordutegia errespetatzea.

c) Irakasleek daraman ikasketa prozesuari buruz ematen dizkioten aholkuei jarraitzea.

d) Klasekideek ikasteko duten eskubidea errespetatzea.

3. artikulua
Ikasleen betebeharra da ikastetxearen barrenean elkarbizitzeko diren arauak errespetatzea. Betebehar hori, besteak beste, ondoko obligazioetan xehatzen da:

a) Hezkuntza komunitateko kide guztien kontzientzia askatasuna eta sinesmen erlijioso eta moralak, zein duintasuna, osotasuna eta intimitatea errespetatzea, baita hauek Ikastetxean betetzen duten eginkizuna ere.

b) Hezkuntza komunitateko kiderik ez baztertzea, jaiotza, arraza, sexu edo bestelako arrazoi moral edo sozialengatik.

c) Ikastetxeen hezkuntza proiektua errespetatzea.

d) Ikastetxearen ondasun higigarriak eta instalakuntzak errespetatu eta behar bezala erabiltzea.

e) Ikastetxearen barne erregimeneko Erregelamendua errespetatzea.

f) Ikastetxearen pertsona bakarreko edota gehiagoko organoek hartzen dituzten erabakiak errespetatzea, ezertan ukatu gabe horiek inpugnatzen  ahal dituztela beren eskubideen kontra doazela uste dutenean. 

g) Hezkuntza komunitateko gainerako kideekin batera parte hartzea eta haiekin elkarlanean aritzea, horrela ikastetxearen irakaskuntza, orientazioa eta elkarbizitza hobeki joan daitezen.

4. artikulua

Ikasleek Ikastetxean euskeraz egin behar dute.

IKASLEEN ESKUBIDEAK

1. artikulua

1.1 
Ikasleek eskubidea dute beren nortasuna oso-osorik garatzeko moduko prestakuntza jasotzeko.

1.2 
Eskubide hori gauzatzeko, ikasleen prestakuntzak honakoa bermatuko du:

a) Oinarrizko eskubide eta libertateen errespetuan eta askatasunean oinarrituriko prestakuntza, bizikidetasunaren printzipio demokratikoetatik abiatuz.

b) Adimena lantzeko ohitura eta lan teknikak barneratzea, baita ezagupen zientifiko, tekniko, humanistiko, historiko eta artistikoak ere.

c) Adimen eta lanbide jardueretan aritzeko gaitasuna.

d) Gizarte eta kultur bizitzan erabat parte hartzeko prestakuntza.

e) Euskal Herriko gizartearen kultura ezagutzeko bidea ematen duen prestakuntza egokia.

f) Bakerako eta herrien arteko kooperazio eta elkartasunerako prestakuntza.

g) Afektibitatearen, norberaren autonomiaren eta besteekiko harremanetarako gaitasunaren garapen armonikoa.

h) Osasuna zaintzera eta gaitasun fisikoak garatzera bideraturiko heziketa.

i) Nork bere ikastetxean hartzen duen irakaskuntzaren kalitatea hobetzeko parte hartzea.

j) Ikasleek euskaraz egiteko eskubidea dute.

k) Arlo guztietan  natura eta inguru giroa hobetzeko eta zaintzeko bideratuko  den heziketa eta formakuntza edukitzeko eskubidea.

1.3
Ikaslearen nortasunaren garapen osoak bere adinari egokituriko eskola-jardunaldia izatea eskatzen du.

2. artikulua

2.1 
Ikasle guztiek irakaskuntza maila desberdinetan sartzeko aukera berdina izateko eskubidea dute. Derrigorrezkoak ez diren mailetan, mugapen  bakarrak probetxamenduaren edo ikasteko gaitasunaren ondoriozkoak izango dira.

2.2 
Aukera berdintasuna honela bideratuko da: 

a) Bazterketarik ez eragitea jaiotza, arraza, sexua, baliabide ekonomikoak, maila soziala, pentsakera politiko, moral edo psikikoarengatik, edo bestelako edozein izaera edo gorabehera pertsonal edo sozialen ondorioz.

b)  Eragin positibodun neurriak ezartzea, benetako eta balio osoko aukera berdintasuna bermatzeko.

c) Integrazio edota hezkuntza bereziko hezkuntza politikak gauzatzea.

3. artikulua

3.1 
Ikasleek eskubidea dute beren kontzientzia, askatasuna, pentsakera ideologikoa, bai eta beren intimitatea ere, sinismen edo pentsakera horiei dagokienean, errespeta dakizkien.

3.2 
Aurreko atalak aipatzen duen eskubidea honela bermatzen da:

a) Ikasleen gaitasun eta jarrera kritikoa sustatuz, kontzientziaren arloan haiek berek askatasun osoz beren hautua egin dezaten. 

b) b) Ikasleei eta, hala behar denean, guraso edo tutoreei informazioa eman Ikastetxeko Hezkuntza Proiektuari buruz.

c) Hezkuntzarako Eskubideak arautzen duen moduan, irakaskuntza objetibitatean oinarrituko da eta ez du ikasleengan propaganda edo ideologiaren bidezko eraginik zabalduko. Zuzenbideko gainerako arauterian ezarritako moduan erabiltzen ahal den askatasun adierazpenerako eskubidea deusetan galerazi gabe. 

4. artikulua

4.1 
Ikasle guztiek eskubidea dute beren gorputz eta moral aldetiko integritatea, bai eta beren duintasun pertsonala ere, errespeta dakizkien, laido edo bidegabekeria fisiko edo moralik jasan gabe.

4.2 
Era berean, ikasle guztiek eskubidea dute beren ikasketa iharduera behar diren segurtasun eta higiene baldintzetan burutu dadin.

4.3
Ikastetxeak beharturik daude ixilpean gordetzera ikaslearen gorabehera pertsonal edo haren familiari buruz daukaten informazio guztia, baina, hala ere, horrek ez du galeraziko eskumena duen Administrazio Publikoari berehala ematea horren berri, baldin eta aipatu gorabehera horiengatik ikasleak tratu txarrik hartzen ahal badu edo adinez txikiak direnak zaintzeari buruzko legerian ezarritako bestelako babes-eginbeharren bat betetzen ez bada. 

5. artikulua

5.1 Ikasleek eskubidea dute Ikastetxeen funtzionamenduan parte hartzeko, eskola arlo nahiz eskolaz kanpoko jardueran eta haien kudeaketan, Hezkuntzarako  Eskubidea arautzen duen  uztailaren  3ko 8/1985 Lege Organikoan ezarritako eran.

5.2 Ikasleek eskubidea dute, diru publikoari esker diharduten Ikastetxeen kudeaketa eta kontrolean behar bezala osaturiko irizpidearekin parte hartzeko behar den informazioa jasotzeko, Eskola Kontseiluan dauzkaten ordezkarien bitartez.

6. artikulua: Ordezkari Batzordea

6.1  Ikastetxean ikasleen Ordezkari Batzordea egongo da.

6.2 Ordezkari Batzordea ikastetxeko Eskola Kontseiluan ikasleek dauzkaten ordezkariez eta ikastalde bakoitzeko ordezkariekin osatuta egongo da. Ordezkari Batzordea bost ikaslek, gutxienez, osatuko dute. Azken hauek lehenbiziko 30 eskolegunen barrenean eta ikasleek bozketa zuzen eta ixilpekoaren bidez beren ordezkariak hautatuko dituzte.

Ordezkari Batzordea behin eratu eta gero, Batzorde honek Lehendakari eta Idazkari bat izendatuko ditu. Lehendakariak, Eskola Kontseiluko kidea izan behar du.

6.3 Ordezkari Batzordeko kideek ezin dute zehapenik jaso, erregelamendu bidez ezarritako baldintzetan,  Barne-erregimenaren arautegi  honek beren eginkizuntzat jotzen dituen betebeharretan jarduteagatik.         

6.4 Ordezkari Batzordeak hurrengo eginkizunak izango ditu:

a) Aholku eta laguntza ematea Ikastetxeko Eskola Kontseiluan ikasleen ordezkari direnei, zeinei helaraziko baitiete Batzordeak ordezkatzen dituen ikasmaila, ikasgela, espezialitate edo adar bakoitzaren berariazko arazoa.

b)  Ikastetxeko Eskola Kontseiluarendako txostenak prestatzea , bai bere ekimenez, bai aipatu organu kolegiatuak eskaturik.

c) Institutuko Eskola-kontseiluaren gaiordenari buruzko informazioa jasotzea, behar den denborarekin, eta hartzen diren erabakien gainean, zabaldu eta ikasmaila guztietan aztertzeko aukera  izan dadin.

d) Ikastetxeko ikasle guztiei beren jardueren berri ematea.

e) Ikasgelara ez joateko deialdietarako proposamenak jaso eta horren berri ematea Ikastetxeko guztiei, bozketaren bidez onets edo gaitzets daitezen, eta ateratzen den emaitza eta ondorengo erabakia Ikastetxeko Zuzendaritzari jakinaraztea.

Partaidetasun eskubidea eta adierazpen askatasuna

7.artikulua

Ikasleek eskubidea dute, Ordezkari Batzordeko kideengandik eta ikasle elkarteen ordezkariengandik informazioa jasotzeko, bai norberaren Ikastetxeari dagozkion gorabeherei buruz, bai beste ikastetxeei dagozkienetan, baldin eta Ikastetxeko ekitaldien ohiko jarduna galerazten ez bada.

8.artikulua

Ikasleek elkar hartzeko eskubidea dute, ikasle elkarte, federazio eta konfederazioak sortuz, eta horiek laguntzak jasotzen ahal dituzte indarra duen legerian ezarri bezala.

9.artikulua

9.1 Hezkuntza Sistemaren Antolamendu Orokorrari buruzko urriaren 3ko 1/1990 Lege Organikoaren 1.b) artikuluan aurreikusita dagoen moduan, Espainiako Konstituzioaren 20.1.a) artikuluan ezarritakoaren arabera, eta bizikidetasunaren printzipio demokratikoen barruan, ikasleek adierazteko askatasuna izanen dute, hain zuzen, gertaera akademikoekiko euren desadostasuna adierazteko.

9.1.1 Idatzizko adierazpen askatasunaz baliatu ahal izateko, Barne Araudi honetako II kapituluaren 3. artikulura zein IV kapituluaren 10. artikulura jo behar  da.

9.1.2 Derrigorrezkoaren ondoko Bigarren Hezkuntzan, desadostasun horren ondorioz eskolara ez joatea proposatzen bada, Eskola-kontseiluari dagokio erabakitzea. Ez-agertze hori ez da hutsegite zehagarritzat hartuko, proposamenak honako baldintzak betetzen baditu:

a) Hezkuntza arloko erabakiekiko desadostasunetan oinarritzea.

b) Iragartzen den egina baino hiru egun lehenago, gutxienez, ikastetxeko Zuzendaritzari eta Delegatuen Batzordeari arrazoibidezko proposamen idazkia bidaltzea, dei-egileak, eguna eta ordua adieraziz.

c) Proposamenaren eskaera ikastetxean derrigorrezkoaren ondoko Bigarren Hezkuntzan matrikulaturik dauden ikasleen %5ek sinatu beharko dute edo, bestela, ikastetxean derrigorrezkoaren ondoko Bigarren Hezkuntzan matrikulaturik dauden ikasleen %5etik gorako ordezkaritza duten ikasleen elkarteek.

d) Eskolara ez joateko proposamena ikasleek onartu edo atzera botatzea, gehiengo absolutuaz, ordezkarien azalpenak entzun ondoren, egin beharreko bozketa sekretuan. Emaitza orokorra eta gelaz gelakoak ikastetxeko Zuzendaritzari jakinarazi beharko dizkio Delegatuen Batzordeak, aurreikusitako jarduera hasi baino hogeita lau ordu lehenago, gutxienez.

9.1.3 Ikastetxeko Zuzendaritzak begiratuko du ea arestiko beharkizunak bete diren eta, ondoren, ebatziko du eskolara ez-joate hori zehatu daitekeenentz. Ebazpen horren berri emanen zaie, idatziz,  ikastetxeko gurasoen elkarteko presidenteari.

9.1.4 Eskolarako ez-agertzearen ondoren, ikastetxeko Eskola Kontseiluak edo horrek delegaturiko batzorde edo organoak aztertuko du eskaturiko baldintzak bete ote diren. Ez badira bete, eskolara ez agertze hori justifikatu gabeko ez-agertze gisako hutsegitetzat hartuko da, ondorio guztietarako.

9.2 Hezkuntzarako Eskubidea arautzen duen uztailaren 3ko 8/1985 Lege Organikoaren 8. Artikuluak aurreikusitako ondorioetarako, ikasleak ikastetxean bildu ahalko dira eskolako zein eskolaz kanpoko jarduerak burutzeko eta, halaber, hezkuntza edo prestakuntza osatzeko helburua duten bestelakoetarako.

9.3. Ikastetxeetako zuzendariek eskubide hortaz baliatzeko behar diren lokalak jarriko dituzte eskura, baina beti ere, jarduera horiek egin beharko dira ikastetxeko jardueren garapena errespetatuz.

10.  artikulua

10.1 Ikastetxean adierazpen libreko karteldegiak egongo dira, eskubide hau bereziki gauzatzeko; nolanahi ere elkarbizitzarako printzipio demokratikoak, Instituzioak eta hezkuntza komunitateko edozein kidek merezi duten elkargunea bermatuta geldituko dira.

10.2 Toki hauetan agertuko diren txartelak, idazkiak, aurreko lerroaldean agertzen diren baldintzak betetzeaz gain, pertsona identifikagarri edo legalki eratutako erakundeak sinatuko du.

10.3 Gela bakoitzean egongo den iragarki karteldegiak  eskola, kultura eta eskola-komunitatearen ekintzen berri emateko balioko du (informazio orokorrak, eskola-lanak, eskolaz kanpoko ekintzak, jai egunetako programak ...)

10.4 Zuzendaritzaren baimena beharko da egokia ez den tokian kartel bat jartzeko.

Kalifikazioen gaineko erreklamazio eskubidea 

11.  artikulua 

11.1 Ikasleek eskubidea dute beren eskola-iharduna objetibotasun osoko irizpideen arabera neur dezaten. Ikaslearen etengabeko ebaluazio prozesua aplikatzeko beharrezkoa da ikaslea gorabehera handirik gabeko maiztasunez joan dadin bai eskoletara baita ikasketa plana osatzen duten gaietarako programatzen diren ekitaldi guztietara ere.

11.2 Ikasleak, gai edo jakintza-arlo desberdinetan emaitza positiboak izan ditzan, eskubidea du eskatuko diren gutxieneko helburu eta edukiak zein aplikatuko diren ebaluazio irizpideak ezagutu ditzan ikasturte hasieratik  Horretarako :

a)  Departamentu didaktikoek programazioan aipatutako puntuak bildu egin beharko ditu.

b) Ikasleek Eskola Kontseiluan  dituzten ordezkarien bidez bildu dezakete Departamentu Didaktikoen informazioa (programaketa, eskatutako maila eta balorapen irizpideak). Pertsonei dagokien informaziorik ez da emango.

11.3  Bere kalifikazioarekin zerikusirik duten azterketa edo froga idatzi guztiak, zuzenduta eta  kalifikatuta,  ikusteko eskubidea dauka edozein ikaslek.

Ikasleek ikusi ondoren, Departamentu Didaktikoen  eskuetan geldituko dira Ekain eta Iraileko azterketa eta frogak. Ikasturte bukaeran bota ditzakete baldin eta ikasleen erreklamazio aldia errespetatu bada.

11.4 Ikasleek, gurasoek zein tutoreek, irakasleei eskola jardueren edota ebaluaketa partzial zein ikasturte amaierako kalifikazioen gaineko argibideak eskatzeko eskubidea izateaz gain, ebaluazio horien gaineko erreklamazioak ere aurkez ditzakete.

11.5  Kexen prozesua
Edozein kexa, lehenbizi, dagokion irakasleari zuzenduta egongo da. Ikaslea ez balitz konforme geldituko, edo  dagokion irakaslearengana  jotzerik izango ezbalu edo nahiko ez balu, ondoko prozeduraren urratsen bat segitu beharko luke :

a) Partzial ebaluaketak
Tutoreari aurkeztuko zaio kexa eta berak eramango du irakasgaiari dagokion Departamentu Didaktikora. Ikaslea ados ez balego, Erakunde honek hartutako erabakiarekin, Ikuskaritza izango litzateke behin-betiko ebazpena hartuko lukeena.

b) Behin betiko ebaluaketa

Ekaineko eta Iraileko behin-betiko kalifikazioei dagokien erreklamazioa, bai ikasle ofizialetan, bai libreetan, Ikastetxeko Zuzendariari aurkeztuko zaio, notak ezagutu eta  hurrengo hiru egunetan.

Zuzendariak, dagokion Departamentu Didaktikora eramango du, honek hiru eguneko epean, bere irizpidea eman ditzan;  prozeduraren mamia izango da ikasturte hasieran programazioan argitara eman ziren Departamentu Didaktikoko helburu, edukin eta ebaluazio irizpideak kontutan hartu diren.

Kexa onartua izanez gero, Departamentu Didaktikoko Buruak Ikastetxeko Zuzendariari dagokion zuzenketa proposatuko dio; kalifikapen berria aktetan eta dagozkion agirietan agertuko da legeak arautzen duen moduan.

Kexa onartua gertatzen bada, eta dagokion irakaslea ados ez badago, Ikuskaritzari erreklamazioa egin diezaioke, honek froga berri bat proposa dezakeelarik, beharrezkoa irudituz gero.

Kexa onartua izan ezean, eta ikaslea ados ez balego, Zuzendariak  Ikuskaritzara bidaliko lituzke kexaren idazkia, Departamentu Didaktikoen bileraren akta, kexari dagokion froga, eta ariketa idatziak izango ez balira,  egindako frogen txostena. Ikuskariak egokia dela uste badu, froga berria proposatuko du, azken erabakia Ikuskaritza Tekniko eta Zerbitzuaren eskuetan utziz.

Ikasleen kexa Zuzendariaren aurrean aurkezteko hiru eguneko epea izango da eta Zuzendariak Ikuskaritzara bi egun barru bidaliko du behar den agiri guztiekin.

Zerbitzuko Zuzendaritzak 15 egunetan ebatziko du, Hezkuntzako Ikuskaritzak txostena errebisatu eta informatu ondoren.

12.  artikulua: eskola-orientazioa

12.1 Ikasleek eskubidea dute erabakitzeko  askatasuna ziurtatuko dien eskola nahiz lanbide orientazioaz baliatzeko, beti ere, beren gaitasun, ezagupen eta ahalmenak  kontutan hartuz. Horretaz gain, lan mundua ezagutu eta bertara sartzeko behar duten lanbide prestakuntza eskuratzeko eskubidea ere badute. Gizabanakoaren nahiz ikasgelataldearen mailan, Ikastetxeek eskubide hau bermatzeko duten ezinbesteko baliabideak dira eskola tutoretzako zerbitzuak.

12.2 Arreta bereziz zainduko da hezkuntza baldintza berezietan dauden ikasleen eskola orientazioa.

13.  artikulua: eskubideen errespetua eta salaketa

13.1 Hezkuntza komunitateko kide diren guztiak 1993ko urtarrilaren 15eko Foru Dekretuan ezarri diren eskubideenganako begirunea gordetzera behartuta daude.

13.2 Ikastetxeren batean ekintza bat gertatzen baldin bada eta hori dela medio ikasleen eskubideak errespetatzen ez badira edota hezkuntz komunitatearen gainerako kideen eskubide horiek oztopatzea ekarriz gero, haiek edo haien guraso edo tutoreek salaketa aurkezten ahal dute ikastetxeko zuzendariaren aurrean edo, fondo publikoei esker diharduten ikastetxeak direnean, Eskola Kontseiluaren aurrean.

13.3 Interesatuei aurretik entzunda  eta, hala balitz, Ikastetxeko Eskola Kontseiluari kontsulta eginda, Zuzendariak behar diren neurriak hartuko ditu indarrean dagoen legerian xedatutakoarekin bat etorriz.

13.4 Salaketak Hezkuntza Zuzendaritza Nagusiaren aurrean ere aurkez daitezke Zerbitzuen Ikuskaritza Teknikorako Zerbitzuaren bitartez.

IRAKASLEEN BETEBEHARRAK

· Irakasleek, dagozkien klase, ebaluazio Departamentu Didaktikoen bilerak, zaintza eta klaustroetara joan behar eta bertan parte hartu behar dute aktiboki. Departamentu Didaktiko buruek eta tutoreek Departamentu Didaktikoen  bileretara eta ebaluazio saioetara, hurrenez hurren, joaten ez diren irakasleen berri emango  diote zuzendariari.

· Institutura etortzerik ez duen irakasleak, Zuzendariari justifikagiri bat aurkeztu behar dio, eta indarrean dagoen legediari lotu.

· Puntualak izan, eskola  hasieran zein bukaeran, azterketetan eta beste edozein eskola ekintzatan.

· Kontrolatu ikasleen ezetortzeak, dagokion tutoreari jakinaraziz.

· Hezi ikasleak elkar-ulertze, tolerantzia eta elkarbizitza demokratikoan, haien morala eta bakoitzaren izaera errespetatuz.

· Errespetatu eta errespetarazi Barne Araudi hau, eta honen babesean erakunde konpetenteek hartutako erabakiak. 

IRAKASLEEN ESKUBIDEAK

LODEk 3, 8, 18 eta 19 artikuluetan ematen dizkien eskubideez gain (katedra askatasuna, biltzeko eskubidea, neutraltasuna eta ideologi begirunea, zentruen gestioan eta kontrolean parte hartzea), irakasleek badute eskubidea :

· Ikasleek, ikasleen gurasoek eta zentruko beste langileek begirune eta gizabidez tratatuak izateko.

· Orokorrean zentruari edo irakasleei partikularki dagozkien gaien gainean, informatuak izateko.

· Zuzendaritzari edo Eskola Kontseiluari edozein ekimen, iradokizun edo arazo planteatzeko.

· Beren irakaskuntzan Institutuko material guztia  erabiltzeko.

· Pedagogi ikerkuntza ekimenak bultzatzeko.

· Legedian onartzen  diren eskubide sindikalak burutzeko.

KONTSERJE ETA ORDENANTZEN FUNTZIO ETA BETEBEHARRAK

· Zentruaren zainketa eta segurtasunaren gaineko ardura hartu behar dute.

· Zentrua eta bere instalazioen irekitze eta ixtearen arduradunak dira, beti ere ezarritako ordutegiari atxikiz.

· Zentruaren mantenimendu orokorraren gainean ardura hartu behar dute, altzariak, makinak, instalazioak eta lokalak zainduko dituztelarik.

· Zentrutik kanpoko jendearen sartzea kontrolatu behar dute, haien eskaerak jasoz eta hala balegokio  helburu duten bulego edo lekuraino lagunduz.

· Zentruan, jendearen sartze, ateratze eta ibiltzea ordenean eta isiltasunean  izateko ahaleginak egin behar dituzte.

· Zentruko bulego, idazkaritza eta bestelako gela eta aretoetako giltzak gorde behar dituzte.

· Bidalitako agiri, objetu edota korreoa jasotze, edukitze edo banatzeaz arduratu behar dute.

· Agintzen zaizkien Ikastetxearen barne edo kanpoko zeregin edo mandatuak bete behar dituzte.

· Zuzendariari, haien lan uztea eskatu edota horren berri eman beharko diote, beti ere jakinaren gainean izatearren.

· Zuzendariari Zentruan gertatutako ezuste ororen berri eman behar diote (erai- kinean, instalazioetan, materialean...)

· Zentruko Zuzendariaren baimenez, multikopistagailua, fotokopiagailua, enkuadernagailua eta antzerako tramankulu edo aparailuen erabiltzea.

· Telefonoko mezuak hartu eta utzitako mezuak dagozkien pertsonei eman.

· Indarrean dagoen legedian aipatutako beste edozein funtzio edo betebehar.

KONTSERJE ETA ORDENANTZEN ESKUBIDEAK

· Zentruko beste pertsonek errespetatuak izateko eskubidea, beren giza duintasunari zein pentsamoldeari dagokionez.

· Beren behar, interes eta arazoak, dagozkien organuetara bideratuak izateko: Zuzendaritza taldea, Eskola Batzordea, Erakunde Ofizialak.

· Bere lanean eraginik izan dezakeen edozein aldaketaren aurrean, jakinaren gainean jarria izateko.

· Batzordeko ordezkariaren bitartez, Zentruaren erabakietan parte hartzeko, egoki deritzeten erreforma, iradokipen, etabar plazaratuz.

· Beren lan ordutegia kontutan hartu eta errespetatua izateko.

· Edozein ardura zibilen aurrean babestua izateko, horretarako beharrezkoak diren neurriak hartu behar direlarik: Eskola asegurua ...

· Beren interesen aurka  jo dezakeen komunikazio ofizial ororen berri altxatzeko.

· Lan eskubideak, sindikalak defendatzeko eta greba egiteko.

ADMINISTRAZIO-LANGILEEN BETEBEHARRAK

Administrazio-langileek, idazkariaren kontrolpean, lan burokratikoak edo kontableak egingo dituzte.

Idazkariak aginduta, eginarazten zaizkien lanak beteko dituzte, beti ere bere lan-maila kontutan hartuta, esate baterako :

· Telefonoz edo pertsonalki idazkaritzara informazio eske etortzen diren pertsonak ondo eta modu onez atenditu eta eskatutakoa momentuan egin, ahal bada.

· Zuzendariak edo idazkariak agintzen dituen lanak (idaz-makinatzea, datu-hartzea, posta-artxiboa, etabar) bete.

· Beren kargu dagoen matrikulei, espedienteei, bekei, dirulaguntzei, estatistikari, etabarri buruzko guztia birpasatu, ordenatu eta, hala badagokio, zuzendu eta beharrezkoa denean dena bideratu.

· Gestio ordenagailuan ikasleen base-datua prestatu eta sartu, baita ebaluaketen kalifikazioak ere. Nota-orriak, matrikula, eskola-asegurua eta dokumentazio akademikoari buruzko guztia prestatu eta, beharrezkoa denean, bidali.

· Beren kargu dagoen dokumentazioa, objetuak eta materiala jaso, ordenatu, banatu eta zaindu.

· Idazkaritzako baliabideak zaindu, baita gelaren ordena zein antolaketa ere.

· Beren lan-maila eta titulazioa kontutan hartuta, ardura eta ekimena eskatzen dituen edozein funtzio burokratiko edo kontable bete.

· Indarrean dagoen legeak arautzen duen beste edozer.

ADMINISTRAZIO-LANGILEEN ESKUBIDEAK

· Baliabide guztiak eskura jarri beren lan-hobekuntza ziurtatzeko.

· Ikastetxeko talde organoetan parte hartzeko baita lan-ordezkaritzan ere.

· Biltzeko, beren funtzioen garapena ahaztu gabe.

· Zentruko beste pertsonek errespetatua izateko, bere giza duintasunari dagokionez.

· Indarrean dagoen legeak arautzen duen beste edozer.

V. KAPITULUA

DISZIPLINA ERREGIMENA

1. artikulua
Ikastetxeko Eskola Kontseiluak edo pertsona bakarreko organoek edo haren ordezkaritzan jarduten duten Batzordeek, ikasleek egiten dituzten lege-hausteak zehatzen ahal dituzte.

Kurtso bakoitzeko lehen Eskola Kontseiluan Azpibatzorde Disziplinario bat osatuko da. Estola Kontseiluko hiru kide izango ditu: Ikasketa Burua, irakasle bat eta guraso bat. 

2. artikulua
2.1 Ikasleari ez zaio zehapenik paratzen ahal barne erregimeneko Erregelamenduetan huts egitetzat jotzen ez den ekintza batengatik.

2.2 Ikasle bakar bati ere ez zaio ukatzen ahal hezkuntzarako duen eskubidea ez eta, nahitaezko hezkuntzaren kasuan, eskolatzeko eskubidea ere, eta horrela ulertuko da ikasgelara joateko duen eskubidea ondotik heldu diren epeetatik gora galerazten zaionean :

a) Nahitaezko Bigarren Hezkuntzaren kasuan, eginiko huts-egite batengatik bost egunetik goragoko epea.  

2.3 Inolaz ere ez da paratzen ahal ikaslearen duintasun eta osotasun fisikoaren aurkako zehapenik.

3. artikulua 

3.1 Barne Araudi honetan  agintzen diren zehapenak eginiko huts-egiteei egokituak jarri beharko dira eta, ahal den heinean behintzat, ikasleen hezkuntz prozesua mantendu eta hobetzen lagundu behar dute.

3.2 Espedientea ireki edo izapidatzeko nahiz zehapenak ezartzeko eskudun organoek, espedientea ireki edo izapidatzeko eta zehapenaren maila erabakitzeko momentuan, kontutan hartu beharko dituzte ikaslearen adina, duen eskola maila eta inguruabar pertsonalak, familiarrak eta sozialak.

4.  artikulua
Ikasleen portaera okerrak gertatzen direnean, eta horiek huts-egitetzat jotzen ez badira, haien irakasleek zuzen ditzakete horretarako bitarteko egokiak erabiliz, baina neurriek hezkuntza helburu duten horietakoak behar dute izan eta ez ikaslearen oinarrizko eskubideak ukatu edo gutxitzen dituztenak.

5. artikulua
5.1 Fondo publikoek mantenduriko Ikastetxeetako Eskola Kontseiluek zainduko dute zehapenak zinetan betetzen direla eta paratuak izan ziren bezala.

5.2 Hezkuntza Komunitateko kideek eta bereziki irakasleek arreta handiz jardungo dute Dekretu honetan agintzen diren disziplina jarduketei aurrea hartzeko, eta horretarako, zehapena jaso duten ikasleen guraso edo legezko ordezkariekin zuzeneko eta etengabeko hartuemanetan eta elkarlanean arituko dira.

6. artikulua
6.1 Faltak, arinak, larriak eta oso larriak izaten ahal dira.

6.2 Falta arinak ondoko hauek dira:

a) Puntualitatekoak, justifikatu gabeak direnean.

b) Ikasgelara ez joatea, justifikatu gabe eta bakanka gertatzen denean. 

c) Ikasketa planak burutzeko antolatzen diren jardueretan eta bere ikasketa prozesuari buruz irakasleek ematen dizkioten orientazioekiko jarrera pasiboa agertzea.

d) Bere ikaskideek ikasketarako duten eskubidea ez errespetatzea.

e) Ikastetxearen lokalak, bertako materiala eta hezkuntza komunitateko gainerako kideen gauza edo haien jabegokoak direnak hondatzea, nahita egin baldin bada eta larriki kaltetuak izan  ez badira.

f) Justifikaziorik gabeko edozein ekintza, Ikastetxearen jarduerak behar bezala burutzea arinki ukitzen duenean.       

6.3 Falta larriak ondoko hauek dira:

a) Ikasgelara ez joatea, justifikatu gabe eta maiz  gertatzen denean : Ikasgai bakoitzean ehuneko batera iristen denean (hurrengo puntuan zehazten da) ezetortze falta larria kontsideratuko da.

b) Bere ikaskideek ikasteko duten eskubidea behin eta berriz ez errespetatzea.

c) Hezkuntza komunitateko kideen aurka egindako indisziplina, irain edo laidozko ekintzak. 

d) Hezkuntza komunitateko kideen aurkako eraso fisiko, moral edo/eta psikologikoa,  larriak direnean.

e) Irakaskuntzako ekintzetan besteren izena hartu eta agiri akademikoak faltsutu edo ebastea.

f) Gaizki erabiltzeagatik Ikastetxearen lokalak, materialak edo dokumentuei edo hezkuntza komunitateko gainerako kideen jabegokoak diren gauzei kalte larriak sortaraztea.

g) Ikastetxearen  jarduera behar bezala burutzea larriki galerazten duten ekintzak, justifikatu gabeak baldin badira.

h) Ikasturte baten barrenean behin eta berriz huts-egite arinetan erortzea.

6.4 Falta oso larriak ondoko hauek dira:

a) Hezkuntza komunitateko kideen aurka egindako indisziplina, irain edo laidozko ekintzak, oso larriak direnean. Irakasleei egindako irainak oso larriak direnean,  espedientea irekitzeko motiboa izango da.

b) Hezkuntza komunitateko kideen aurkako eraso fisiko edo/eta moralak, oso larriak direnean.

c) Ikastetxeko hezkuntza komunitateko kideen osasuna edo osotasunaren aurka doazen jarduketak sustatzea, oso kaltegarriak direnean.

d) Berez, huts-egite larriak izanik, kolektibitate edota berariazko publizitate arrazoiak biltzen direnean.

e) Ikasturtearen barrenean hiru falta larri egitea

f)  Ikasgelara justifikatu gabe ez joatea. Ezetorzteak ehuneko 15era iristea  falta oso larritzat jotzen da.   

7. artikulua
Arestiko artikuluan zehaztutako huts-egiteengatik ondoko zehapenak paratzen ahal dira:

7.1 Falta arinengatik:

a) Jakinarazte pribatua.

b) Idatzizko jakinarazpena, eta horren agiria Ikasketa Buruak gordeko du eta ikasleak adinez txikiak direnean haren berri gurasoei emanen zaie.

c) Irakastorduetatik kanpo egitekoak betetzea, egin duen kaltea arintzen lagunduko dutenak.

d) Ikastetxearen jarduerak aurrera hobeki eramaten lagunduko duten egitekoak betetzea.

7.2     Falta larriengatik:

a) Ohartarazpena, ikasgelara inolako justifikaziorik gabe behin eta berriz  joan ezean,   ikaslearen espedientearen barrenean idatziko dena, irakasgaia ematen duen irakasleak, edo Tutoreak nahiz Ikasketa Buruak jarrera horri buruz eginiko txosten zehatza bilduko duena.

Ezetortze ezjustifikaturekin, tutoreak ikasketaburuari jakinaraziko dio, honek etxera abisatuko du eta gurasoek ohartarazpena sinatzera etorri beharko dute.

b) Egitekoak betetzea, bidezkoa denean, suertaturiko kalte materialak arintzen edo ikastetxearen iharduerak aurrera hobeki eramaten lagunduko dutenak. Egiteko horiek irakastorduetatik kanpo eta gehienez ere bi ebaluaketaren artean dagoen epean egin beharko dira.

c) Ikaslea taldez edo ikasgelaz aldatzea.

d) Ikastetxera edo zenbait eskolatara joateko eskubidea etetea, horretarako ondoko epeak gorde beharko direlarik; Derrigorrezko Bigarren Irakaskuntzan, lau eskola egun eta gainerakoetan, zazpi eskola egun. Hori guztia inolako ebaluaketarik galdu gabe eta ezertan oztopatu  gabe ikasleak etxean egitekoak. 

7.3   Falta oso larrietan:

a) Hutsegiteak ondoko moduan maneiatuko dira:

1. Hiru abisu eman behar zaio ikasle bati falta oso larritzat emateko eta ebaluazio jarraitua galdutzat emateko. :

· Faltak ikasgai-ikasgaiz zenbatuko dira:  beraz kontutan hartuko dugu ikasgai bakoitzean falten kopurua eta zigorra ikasgai horretan soilik aplikatuko da.

· Lehen abisua (falta larria)  ikasgai batean  falten kopurua  %6a denean

· Bigarren abisua (2.falta larria) falten kopurua %10a denean.

· Hirugarren falta larria eta ondorioz oso larria, ebaluazio jarraitua galerarekin doana, %15a denean. 

· Ehunekoak ondoko kopuruak bilakatzen dira:

	Aste bakoitzean
	Ordu kopurua  urte osoan
	%6
	%10
	%15

	Ordu bateko ikasgaiak
	34
	2
	4
	6

	2 ordukoak
	68
	4
	7
	10

	3 ordukoak
	102
	6
	10
	15

	4 ordukoak
	136
	8
	13
	20


2. Ebaluazio jarraituaren galera aplikatzeko modua hauxe da: momentu horretara arte izandako emaitzak kontutan hartuko dira baina hortik ekaina arte ez du izango inolako azterketarik. Ekainan azterketa bakarra egingo du zati horretan egindakoa ebaluatzeko eta aldi berean aurretik zerbait pendiente baldin ba du azterketa horrekin batera ebaluatuko zaio.
b) Eragindako  kalteak konpontzen lagunduko duten lanak eginaraztea, bidezkoa bada, edo ikastetxeko jarduerak hobetzen eta garatzen laguntzekoak. Lan horiek eskolaz kanpoko orduetan egin beharko dira, sei hilabetez gehienez.

c) Ikastetxera edo zenbait eskolatara joateko eskubidea kentzea, Derrigorrezko Bigarren Hezkuntzan, gehienez, bost eskola egunez, gainerakoetan, zazpitik hamabost eskola egun bitarte, baina horrek ez du ekarriko ebaluazio jarraitua egiteko eskubidea galtzea. Horrelakoetan, ikasleari etxean egin beharreko lan batzuk aginduko zaizkio.      

7.4  Hutsegite bereziki larrietan, Hezkuntza Zuzendaritza Nagusiak ikastetxez aldatzea onar dezake, Eskola Kontseiluak eskatzen badio, arrazoi pedagogikoak, antolakuntzakoak edo onarpenen ingurukoak direla kausa.

7.5    Eskola giroa nahasten duten egoera jakin batzuetan, irakasleak ikasle bat eskolaldi jakin baterako klasetik egotzi dezake. Irakasleak Ikasketa burutzan dauden kanporaketa akta bete eta sinatuko du.  Neurri hori hartu ahal izateko, honakoa bete beharko da:

a) Egozketa eskola aldi jakin baterako izatea, hau da neurria hartzen duen irakaslearen ordutegiaz landara, beste irakasleen eskola orduak ez ukitzea eta jolas-ordua edo goizeko nahiz arratsaldeko eskola-aldiaren bukaera iristearekin amaitzea.

b) Egozketaldian, ikasleen jarduera gidatzeko irakasleren bat izatea.

c) Eskola egun horretan bertan, tutoreari eta ikasketa buruari jakinaraztea harturiko erabakia eta hori hartzeko izan diren arrazoiak.

d) Ikasketa buruak Eskola Kontseiluari jakinarazi beharko dio klasetik egotzi diren ikasleen zerrenda, zenbat aldiz kanporatu diren aipatuz, barne araudian ezartzen den aldiro. Ikasketa buruak, neurri hori errepikatzen dela ikusiz gero, disziplina espedientea irekitzea proposatu ahalko du.

     Hiru kanporaketa akta jasotzen duen ikasleak, hiru egunetarako klaseetara joateko eskubidea galduko du.

8. artikulua
8.1 Huts-egite arinak kasuan kasuko irakasleak zehatuko ditu, edo haien ezaugarriengatik hala eskatzen baldin badu, Tutoreak. 
Irakasle bera arduratuko da gurasoei egindako falta eta jarritako zigorra, telefonoz, berria ematen.

8.2 Huts-egiteak larriak direnean, zehapena Ikasketa Buruak erabakiko du, zuzendariarekin adostu ondoren.

Ikasketa Burua arduratuko da gurasoei egindako falta eta jarritako zigorra, telefonoz, berria ematen.

8.3 Falta oso larria den kasuan, Zuzendariak ikusiko du espedientea irekitzeko modukoa denentz.  Ez bada irekitzen, zehapena, Azpibatzorde Disziplinarioak erabakiko du. Bestela (hau da, espedientea irekitzen bada) 9.artikuluan adierazten den bezala jokatuko da.
Ikasketa Burua arduratuko da gurasoei egindako falta eta jarritako zigorra, telefonoz, berria ematen.
9. artikulua: Espedientearen izapidetzea

9.1 Falta larri edo oso larriengatik ez da zehapenik paratzen ahal aurretik espedientea izapidetzen ez baldin bada. Espediente hori irekitzea, behar den informazioa bildu ondoren, Ikastetxeetako Zuzendariari dagokio, fondo publikoei esker diharduten ikastetxeen kasuan, bai berak bai Eskola Kontseiluak proposaturik, barne erregimeneko Erregelamenduetan zehaztutako kasuetan salbu, hau da, neurri zuzentzaileak premiazkotasunez hartu behar diren haietan, eta ekintzaren entzute handia eta orotara zabaltzeagatik izapidetze aldian inolako egiaztatzerik behar ez baldin bada.


Hondarreko kasu horietan, eskuordeturik diharduten Organo edo Batzordeek behar den zehapena paratzen ahal dute aurretik Tutoreak idatzizko txostena eginda eta interesatuari entzutea emanda. Paratzen den zehapenaren berri ahalik eta eperik laburrenean eman beharko zaio Eskola Kontseiluari, baita interesatuari edo/eta haren guraso edo tutoreei.

9.2 Espedientearen izapidetzea Institutuko Eskola Kontseiluak hautaturiko instruktoreak burutuko du. Horretarako, Eskola Kontseiluak ikasturtearen hasieran eta urte akademikoaren barrenean suertatzen ahal diren kasuetan jardungo duten instruktoreak izendatzen ahal ditu.

  Nola ikasleek hala guraso edo tutoreek instruktorea errefusatzen ahal dute, bere jarrera edo egiten dituen adierazpenengatik espedientea izapidetzeko objetibotasunik eza sumatzen ahal baldin bada.

9.3 Espedientearen izapidetzea ahalik eta eperik laburrenean erabaki beharko da, eta beti ere barne erregimeneko Erregelamendu honetan zehatu beharreko huts-egitetzat hartzen diren ekintzak jakinarazten diren unetik gehienez ere hamar eguneko epearen barrenean.

Huts-egite larriak eta oso larriak indarrik gabe geldituko dira hiru hilabete igaro ondoren.

9.4 Espedientea izapidetutakoan entzutea emanen zaio ikasleari eta adinez txikia baldin bada haren guraso edo tutoreei, egozten zaizkion huts-egiteak eta zehapen-proposamenen berri emanez. Izapidetzeko epea gehienez ere zazpi eskola egunekoa izanen da.

9.5 Arestiko ataletan xedatutakoa gora behera, kapitulu honetako 7. artikuluko 2 a) eta 3 a) ataletan zehazten diren zehapenak jartzeko ez da beharrezkoa izanen aurretik espedientea izapidetzea. Horrelakoetan, Ikastetxeko Eskola Kontseiluak edo horiek eskuordeturik jarduten duten organoek, aurretik interesatuari edo haren guraso nahiz tutoreei entzutea emanez eta irakasgaia ematen dion irakasleak edo Tutoreak nahiz Ikasketa Buruak proposaturik ebazpena emanen dute.

10. artikulua
Ikastetxearen jarduerak behar bezala burutzea bermatzeko beharrezkoa baldin bada, Instruktoreak Eskola Kontseiluari edo haren ordezkaritzan jarduten dutenei proposatzen ahal die behin-behineko neurriak hartzea, besteak beste, Ikastetxera joateko eskubidea behin-behinekoz etetea edo ikaslea behin-behinekoz taldez aldatzea, espedientea izapidetu denean oso huts-egite  larritzat jotzen ahal diren portaerengatik.

11. artikulua
11.1 Ikastetxeko Eskola Kontseiluak proposaturik, Zuzendariak erabakitzen ahal du espediente zehatzailea ez irekitzea, horretara eramaten duten inguruabar kolektiboak biltzen direnean.

11.2 Espediente zehatzailearen ebazpena edo largespena erabakitzen den unean, eta hartu behar diren zehapenen aplikazioa graduatzeko asmoz, ikaslearen ezaugarri pertsonal, familiar eta sozialak hartuko dira kontutan. Horretarako, txosten psiko-sozio-familiarra eskatzen ahal da.

Halaber, ikaslearen guraso edo tutoreei edo instantzia publiko eskudunei eskatzen ahal zaie aipatu ezaugarri pertsonal, familiar eta sozialak aldatzeko behar diren neurriak har ditzaten, horiek ikaslearen portaeraren sorburu direnean.

12. artikulua
12.1 Espedientearen ebazpena gehienez ere hilabete bateko epearen barrenean eman beharko da, hasiera eman zaion egunetik hasita.

12.2 Ebazpen horretan huts-egite larri edo oso larriengatik zehapenak jartzen direnean, arestiko atalak aipatzen duen ebazpenaren aurka erreklamazioa egiten ahal da Hezkuntza Zuzendaritza Nagusian, Zerbitzuen Ikuskaritza Teknikorako Zerbitzuaren  bitartez, interesatuak ebazpen horren jakinarazpena hartzen duenetik hasita hamabost eguneko epearen barrenean. Erreklamazio horien ebazpena hamabost eguneko epean eginen da, horiek aurkeztu diren egunetik hasita.

Hezkuntza Zuzendaritza Nagusiaren ebazpenaren aurka, indarrean dagoen legerian finkatutako helegiteak jar daitezke.
e)     BIZIKIDETZA PLANA

1. Ikastetxearen ezaugarriak

- Ikaslego nahiko homogeneoa dugu gure ikastetxean, maila sozio-ekonomikoan eta jatorri geografikoari dagokionean.

- Gehiengoaren jatorrizko ikastetxea berdina da, Barañaingo Alaitz eskola hain zuzen ere, eta beraz beraien artean ezagunak dira gure ikastetxera sartu aurretik.

- Familien maila ekonomikoa nahiko altua da, alde horretatik ez dugu arazorik detektatzen. Orokorrean, ez da ikasleen familiengan arazo larririk sumatzen, nahiz eta salbuespenak eman.

- Gertatzen diren arazo gehienak ikasleen arteko liskarrak izaten dira. Liskar hauek gutxitan iristen dira eraso fisikoraino.

- Batzuetan talderen batean gertatzen da lider bat nagusitzea eta honek taldeko zenbait ikaslerekin jarrera baztertzailea edo erasokorra izatea. Horrelakorik gertatzen denean ere, jazarpen maila ez da oso larria izaten.

- Neska eta mutilen arteko harremana nahiko ona dela esan daiteke, baina jarrera sexistak ez dira desagertu.

- Talde antolaturik, bandak eta antzekorik ez da sumatzen.

2. Helburuak

- Bizikidetza plan honen helburu nagusia  eskolako ikasle guztiak eroso sentitzea da, norbera den bezalakoa izanik. Alegia, sozializazio eta harreman egokiak bultzatzeko espazioa izan behar du institutuak, ikasleen garapen pertsonal eta sozialean lagunduko duena.

- Gatazkaren aurrean lehentasuna izango duten printzipioak elkarrizketa eta bitartekotza dira. Ildo honetan, institutuak elkarreragin soziala bultzatzen duen neurrian, harremanetan gatazkak agertzea itxarotekoa eta gertaera saihestezina dela ulertzen dugu. Beraz, gatazka irakas bide bat bezala ulertu behar da, arazoen aurrean artekaritza eta konponbide elkarrizketatua bilatzeko aukera eta irakaspena emango duena.

- Gatazka horrela ulertuta ere, eguneroko elkarbizitzan sor daitezkeen arazoak aurreikustea da beste helburu bat. Era honetan, beharrezkoak diren jarduera eta ekimenak burutuko dira ikasleen arteko liskarrak ahalik eta gehien saihestu edo behintzat ondorioak arintzeko.

- Gatazkaren bat gertatzekotan, arazoari aurre egingo zaio arestian aipatutako printzipioak kontuan harturik, baina beti ere egindako kalteen erreparazioa bilatuz eta babesa eskainiz jazarpena jaso zezaketen ikasleei. Honekin batera, zenbaitetan jazarpenak ikasleengan sortarazten duen isolamendua hautsi eta egoera horien berri izateko beharrezkoak diren prozedurak erabiltzea da plan honetan nabarmendu behar den beste helburu bat.

- Ikasle guztiek argi eta garbi izan behar dute zeintzuk diren onartu behar ez dituzten jokaerak, hau da, ondo bereizi elkarbizitza normalean ematen diren liskarren eta onartezinezko jazarpen-jarreren artean.

- Jazarpena gertatzen bada, hura gaitzestea da funtsezko helburua, hau da, ikasle bati sistematikoki erasotzen zaionean jarrera hori ez onartzea eta salatzea.

-Ikasle batek horrelako traturik jasaten badu, nola jokatu behar duen jakin behar da eta zein pauso eman behar dituen arazoa konpontzeko.

- Honekin batera, jarrera erasotzaileak mozteko eta bideratzeko baliabideak izango ditu ikastetxeak.

3. Jarduerak

3.1. Prebentzio mailan:

-Ikasleei dagokienean tutorearekin ematen dituzten saioetan landuko da gai hau. Informazioa ematea litzateke helburu garrantzitsuena. Horretarako, zenbait jarduera programatuko dira tutoretzarako elkarbizitza aztertu eta hobetzea helburua izango dutenak. Tutoreek beraiek burutu ditzaketen jardueraz gain, guraso elkarteak nahiz Barañaingo Udalak eskaintzen dituzten tailerrak (koedukazioa, sexualitatea, aisialdia eta kontsumoak,…) oso baliogarriak izango dira prebentzio-lan hau egiteko.

- Tutoretzako jardueraz gain, badira beste ekimen batzuk elkarbizitza hobetzea helburua dutenak eta urtero programatzen direnak: ikasleekin egiten diren ateraldi eta egonaldiak, institutuan burutzen diren jaiak, eskolaz kanpoko jarduerak (xakea, hitzaldiak, ikuskizunak),….

-Irakasleoi dagokigunean, aurre-ebaluaketan eta ebaluaketa-saioetan ikastaldeari buruzko balorazioa egiterakoan, tarte bat emango zaio gai honi eman daitezkeen kasuen berri izateko.

- Tutoreak aparte, irakasle guztion sentsibilizazioa eta inplikazioa lortzea ezinbestekoa da, jarrera desegokiei aurre egiteko dena tutoreen gainean utzi gabe.

3.2. Asistentzia mailan:

- Ikasleei eman behar diegu dituzten arazoak guri helarazteko modu erraza eta eraginkorra. Tutoreak, orientatzailea, ikasketa-burua edo bere konfiantzazko irakasleren bat, denok eman diezaiekegu aukera dituzten arazoak azaltzeko. Lehenago esan bezala, zenbait egoeratan gertatu ohi diren isiltasun eta isolamendu egoerei aterabide bat eman behar zaie; hau da, ikasle guztiek ezagutu behar dute norengana jo edo zer egin dezaketen honelako egoera batean aurkituz gero.  Era honetan eta beharrezkoa bada, erasotua senti daitekeen ikasleari dagokion laguntza eta babesa emango zaio. Horretarako, noizean behin gaia aipatzea egokia izan daiteke.

- Istiluak dituzten ikasleen artean bitartekotza egitea litzateke guk proposatzen dugun metodologia. Horrela, kasu gehienetan, arazoa desaktibatzea lortzen dugu. 

4. Inplikaturiko pertsonak eta instantziak eta interbentzio prozedura

1. Arazoaren berri duen lehenengo pertsona (irakaslea, ikaslea, gurasoak, zerbitzuetako langileak,…)

2. Honek tutoreari jakinaraziko dio.

3. Arazoaren larritasunaren arabera, tutoreak erabakiko du berak konponduko duen edo orientatzaileak eta ikasketa-buruak parte hartu behar duten.

4. Azken hauek, arazoaren larritasuna dela eta, erabakiko lukete arazoa beraiek bideratu edo bizikidetza-batzordea konbokatzea.

Beraz, ideia nagusia hauxe da: gertaeraren larritasunaren arabera pertsona bakoitzak erabakiko duela berari edo  beste instantzia bati dagokion arazoa bideratzea.

Normalean, tutorea izaten da horrelako kasu gehienei irtenbidea ematen diena. Aurreko puntuan esan bezala, bera izango da lehen balorazioa egingo duena eta honen arabera erabakiko duena. Bi aukera ditu:


1. Arazoa bera konpontzen saiatzea, bitartekari-lana eginez, oso larria ez dela ikusten duelako.


2. Hurrengo instantziara pasatzea arazoa nahiko larria dela uste duelako.

3. Azken pausua bizikidetza-batzordea konbokatzea litzateke.

Instantzia bakoitzak baloratuko du zein eta nola deitu behar duen informazioa jasotzeko, edota, hala badagokio,  txostena prestatzeko. Txostena egin behar izatekotan, Hezkuntza Departamentuak emandako ereduak erabiliko dira (632/2005 Ebazpena, NAO 104).

5. Planaren zabalpena

Ikasleak dira gure helburu nagusia; horregatik hauek dira batez ere plan honen berri izan behar dutenak. Lehen esan bezala, tutoreek jakinarazi behar die zeintzuk diren arazo baten aurrean eman behar dituzten pausoak, baita horretarako dituzten baliabideak ere. Baina zama guztia ezin tutoreen gainean jarri, gainontzeko irakasleak ere inplikatu behar dira eta gaiaren garrantziaz jabetu.

6. Kurtso bukaerako ebaluazioa.

Hau aurreneko urratsa besterik ez da. Gure asmoa gurasoekin, tutoreekin eta irakasle guztiekin, baita ikasleekin ere, hala nahi izango balute, eztabaidatzea da. Plan hau kurtso bukaerarako amaitua egotea nahi dugu, orduan, erabili izan dugun neurrian, bere egokitasunaren balorazioa egingo genuke.

Edozein kasutan, egindako jardueren eta lortutako emaitzen balorazioa egingo da kurtso bukaeran, hurrengo plan bat egiteko mantendu edo aldatu beharreko edukiak identifikatzeko asmoz.

